
لەم سەردەمەدا گشت ئامێرەكانی ماڵەوە بەرەو زیرەكی 
رۆیشــتوون، لــە ماڵــەوەدا چەندین ئامێر هــەن كۆنتڕۆڵی 
تایبەت بەخۆیان لەگەڵدایە، وەك تەلەڤزیۆن، ســەتەلایت، 
سپیلیت، سپیكەری سمارت...تاد.. بۆیە دەبێت بەكارهێنەر 
چەندیــن ریمــۆت كۆنترۆڵ لەلای خــۆی دابنێت. ئەدی 
ئەگــەر تەنیــا بە یەك ئامێر و بەیەك گۆچانی ســیحری 
كۆنتــرۆڵ گشــت ئامێــرەكان بكــرێ چــۆن دەبێــت! بەڵێ 
بەهــۆی ئامێری Welle كە قەوارەكــەی بەقەد مۆبایلێك 
دەبێــت هەمــوو ئامێرەكانــی ماڵــەوە كۆنتــرۆڵ دەكــەی، 

ئەویــش نــەك بە دوگمە بەڵكو تەنیا بــە هێما و ئاماژە.. 
ئەگەر بتەوێ دەنگی تەلەڤزیۆن یان سپیكەرەكە كەم یان 
زۆر بكــەی، لــە ئاســت ئامێرەكەدا پەنجــەت وەك بادانی 
دوگمە بۆ لای چەپ یا راست بسوڕێنە.. ئەگەر بتەوێ 
پەردە یا دەرگای ماڵەوەت دابخەی یان بكەیەوە پەنجەت 
بۆ سەرێ یان خوارێ بەرە، ئەگەر گلۆپەكانی ماڵەوەت 
بكوژێینەوە یا هەڵبكەی تەنیا ئەوەندە بە پەنجە ئاماژەی 
كوژانــەوە و هەڵبوونــەوە بكە، ریمــۆت كۆنتڕۆڵی هەموو 

ئامێرێك تەنیا بە هێما و ئاماژە!.

گۆچانی سیحری بۆ هەموو ئەركێك

ئەمنییـــەت لەســـەردەمی دیجیتالیـــدا ئەگەر 
وەبەرچـــاو بگیردرێـــت، لـــە هەمـــوو كاتێـــك ئاســـانترە، 
ـــرە هۆشـــمەندەكەت ئەگەرچـــی  ـــان كاتژمێ ـــەت ی مۆبایلەك
ـــۆ  ـــن، ب ـــۆ مەترســـی دروســـتكردنیش دەگونجێ ب
زۆر گرنگـــن،  ئەمنیەتیـــش  و  پاراســـتن 
رۆژانـــە زۆربـــەی رووداوی كوشـــتن و ون 
بـــوون و دزیـــن لـــە رێـــگای مۆبایلـــەوە 

ئاشـــكرا دەكرێـــن..
 Lotus by( یــا  نیلوفــەر  گوڵــە 
Seam( ئــەم ئامێــرە بچووكەیــە كــە 
لــە  و  دەبێــت  دوگمەیــەك  بەقــەد 
شــێوەی گوڵــی نیلوفــەر دەچێــت، 
دەكرێــت وەك دوگمــەی كــراس، 
ملوانكەیــەك،  وەك  یــان 
بــۆ  بازنەیــەك  وەك  یــان 
ســوودی  جوانــی 

پاراســتنی  ئەركــی  و  لێوەربگیردرێــت 
ئەمنییەتیــش ئەنجام بدات. بەهۆی ئەو ئامێرەوە دەكرێت 
لەكاتــی مەترســیدا بــە شــوێنی مەبەســت رابگەیەنــێ و 
ئەوانەی پێشــووتر بۆ ئەم مەبەســتە دەستنیشانت كردوون 
لەرێــگای  دەســتبەجێ  بێــن،  بەهاناتــەوە  وادا  لەكاتــی 
مۆبایلەكانیانەوە ئاگادار دەبن، لە رێگای بلوتوســەوە بە 
مۆبایلەوە پەیوەند دەدرێت و لەوێشــدا لە رێگای ئاپێكی 

تایبەتیەوە ئەركەكان ئەنجام دەدات.
دەكرێـــت بـــە دەنگـــی خـــۆت پەیـــام بـــەڕێ بكـــەی، 
زۆر  لەكاتـــی  بـــدەی،  نیشـــان  جوگرافیـــت  شـــوێنی 
دوگمـــەی  مەترســـی  و  نەخۆشـــی  وەك  پێویستیشـــدا 
حاڵەتـــی تەنگەتـــاوی لێبـــدەی.. هەركـــە جارێـــك شـــەحنت 
ـــە.  ـــەحن نیی ـــە ش ـــر پێویســـتی ب ـــا 42 كاتژمێ ـــردەوە هەت ك
پەیوەنـــد  كـــەس  پێنـــج  مۆبایلـــی  لەگـــەڵ  ئامێرەكـــە 
دەدرێـــت بـــۆ ئـــەوەی لەكاتـــی پێویســـتدا ئیمێـــل یـــان 

كورتەپەیامیـــان بـــۆ بچێـــت.

گوڵە نیلوفەر لە مەترسی دەتپارێزێ

ئێســـتا ئاوێنـــە هـــەر پارچـــە جامێـــك نییـــە كـــە روخســـاری خۆتـــی تێـــدا ببینـــی، 
ئاوێنـــەی ســـەردەمی دیجیتالـــی، جگـــە لـــە نیشـــاندانی روخســـار، زانیارییـــە 
بـــاس دەكا، كـــەش و هـــەوا نیشـــان دەدا و فەیســـبوك و  گرنگەكانـــی رۆژ 

یوتیوبیشـــی پێدەكرێتـــەوە..
ئاوێنــەی ســمارتی جــۆری Mini Premium جگــە لــەوەی كــە ئاوێنەیەكــی 
هۆشــمەندە و روخســاری بەكارهێنەرانــی دەناســێتەوە، لــە بــوارەی كەموكــوڕی 
پێســتی بەكارهێنەرەكەشــی رێنمایی هەیە. لە راستیدا ئاوێنەكە خۆی پێكهاتووە 
لە كامێرایەكی هۆشــمەند كە لەناو شاشــەیەكی لەمسی داندراوە و سیستەمێكی 
تایبەتی تێدایە بەناوی Skin Analysis كە لانی كەم 10 هەڵە و پەڵەی دەموچاو 
نیشــان دەدا، وەك چرچ و لوچی پێســت، هێڵی بەرجەســتە، خاڵی رەش رەش، پەڵە 

و خاڵی سوور، زیبكە و نەخۆشییەكانی پێست...تاد.
ئاوێنەكـــە دوای نیشـــاندانی خـــاڵ و پەڵەكانـــی روخســـار، بەكارهێنەرەكـــەی ئـــاگادار 

دەكاتـــەوە كـــە چـــۆن ئـــەو خـــاڵ و پەڵانـــە لاببـــات. جگـــە لـــەو تایبەتمەندییانـــە، ئاوێنەكـــە 
ــەوەش  ــدرێ، جگەلـ ــە وردی ببینـ ــا بـ ــانی دەدات تـ ــی نیشـ ــە گەورەیـ ــەوێ بـ ــار بتـ ــە روخسـ ــوێنێك لـ چ شـ

رۆژژمێـــری گـــوگل و فەیســـبوك و ئینســـتاگرامیش دەكاتـــەوە.

ئاوێنەی سمارت رێنماییتان دەكات

كاتژمێرێكی هۆشمەند مانگ و نیوێك شەحنی دانابەزێ
لـــە ئامێـــرە دیجیتالیـــە هۆشـــمەندەكاندا، یەكێـــك لـــە خاڵـــە لاواز و بەهێزەكانـــی دابەزیـــن و 

دانەبەزینـــی وزەیـــە، رەنگـــە مۆبایـــل هەبـــێ كـــە گشـــت ئەركـــەكان بـــە رێكـــی ئەنجـــام بـــدات و 
تایبەتمەندییەكانـــی لەســـەرێ بـــن، بـــەڵام شـــەحنی زوو دادەبەزێـــت، ئەمـــە دەبێتـــە گرفتێكـــی 
ســـەرەكی و تایبەتمەندییەكانـــی دیكەشـــی وەبەرچـــاو ناگیردرێـــن. پێچەوانـــەی ئەمـــەش 

ـــتە. دروس
كاتژمێــرە هۆشــمەندەكان كــە ئێســتا تــا رادەیەك شــوێنی خۆیــان كردۆتــەوە، ئەویش 
وەك مۆبایلەكان كێشــەی شــەحنكردنەوەیان هەیە، زۆبەیان ئەوپەڕی ســێ رۆژ شەحن 
لەخۆیاندا رادەگرن، بەڵام كاتژمێری جۆری Amazfit Bip لەوانە نییە. ئەم كاتژمێرە 

هەتا 45 رۆژ واتە مانگ و نیوێك شەحنی دانابەزێت.
كاتژمێرەكە ســتایلەكەی چوارگۆشــەیە، لەیەكەم سەرنجدا زۆر وەك كاتژمێری 
ئەپل دەچێت. جگە لەوەش ئەركەكانی دیكەی وەك هەموو كاتژمێرە هۆشمەندەكان 
ئەنجام دەدات، وەك لێدانی دڵ، پێوانەی مەودای رۆیشــتن، رێژەی ســووتانی 
كالۆری و وزە، هەڵســەنگاندنی چۆنییەتی خەوی بەكارهێنەر... كاتژمێرەكە 
قەبارەكــەی 1,28 ئینجــە، شاشــەكەی بەهێــزە، سیســتەمی GPS تێدایە، نیو 

كاتژمێر بەبێ ئەوەی هیچی لێبێت دەكرێت لەنێو ئاودا مەلەی پێبكەی، كێشی 
تەنیا 31 گرامە. بۆ هەردوو سیستەمی ئەندرۆید و ios دەگونجێت، لەگەڵ راهێنانی 

زۆربەی وەرزشــییەكان دەگونجێت وەك، یاری ئاســن، پایســكل لێخوڕین، رۆیشتن بەپێ 
و مەلە كردن..

هەر جارە و وەڵامی 
پرسیارێك

دەپرســـێت  بەڕێـــز  خوێنەرێكـــی 
لـــە  گۆڕانـــكاری  دەكرێـــت  ئایـــا 
بكـــەم؟  فەیســـبوكدا  فۆنتـــی 
فۆنتێكـــی دیكـــە وەك لـــە شـــوێن 
بـــۆ  دانـــدراوە  فۆنتـــەی  ئـــەو 

هەڵبژێـــرم؟ فەیســـبوك 
جیهانــی  لــە  بەڕێــز  خوێنــەری 
كۆمپیوتــەر و ئایتیــدا شــت هەیــە 
بەڵــێ  نەكرێــت!  و  بێــت  مەحــاڵ 
فۆنتــی فەیســبوكیش دەگۆڕدرێت، 
بــۆ ئــەم مەبەســتە ســەرەتا دەبێــت 
بەنــاوی  هەیــە  پرۆگرامۆكەیــەك 
لەســەر   change Facebook font
گــوگل كــرۆم دابنێــی، ئەگــەر لــە 
وەردەگــری،  ســوود  كــرۆم  گــوگل 
دوای ئەوە هێمایەك زیاد دەبێت  كە 
لۆگــۆی فەیســبوكی لەســەرە، بــە 
كردنــەوەی ئــەو پرۆگرامــە دەتوانی 
فۆنتــی مەبەســتی خۆت، ســایزی 
كۆمێنــت،  فۆنتــی  فۆنتەكــەت، 
بــە ویســتی خــۆت  فۆنتــی نامــە 

بگۆڕی..

ــە  ــن نەبۆتـ ــكل لێخوڕیـ ــە پایسـ ــەلای ئێمـ ــدە لـ هەرچەنـ
بـــاو، بـــەڵام لـــە زۆربـــەی شـــارە قەرەباڵغەكانـــی جیهـــان وەك 
تۆكیـــۆی ژاپـــۆن و پەكێنـــی چیـــن، كەمتـــر خەڵـــك ســـواری 
ــە بـــۆ  ئۆتۆمبیـــل دەبێـــت و پایســـكل لێدەخوڕیـــن، چونكـ

ـــە. ـــوودێكی زۆری هەی ـــیان س ـــتی و جەستەش تەندروس
 MEGA ئامێرێكی تایبەتی پایسكل لێخوڕین بەناوی
XL بەرهــەم هاتــووە، كــە لەخۆیــدا چەندین ئــەرك ئەنجام 
دەدات، وەك كاتژمێــر دەســت دەچێــت، شاشــەكەی 2,7 
ئینجــە، سیســتەمی GPS زۆر بەهێــزی تێدایــە، لەگــەڵ 
مۆبایل پەیوەند دەدرێت. لەسەر شاشەی ئامێرەكە، لێدانی 
دڵ، خێرایی، لێدانی پێدانەكانی پایســكل نیشــان دەدات. 
تەنانــەت ئــەو پەیامانــەی بــۆ مۆبایلەكــەت دێــن لەســەر 

شاشەكە نیشان دەدەرێن. 
ئامێــری ناوبــراو نەخشــەی هەمــوو شــوێنێكی تێدایە، 
دەدات،  نیشــان  پایســكل  لێخوڕینــی  نزیكەكانــی  رێــگا 
هەروەهــا دەتوانــی سیســتەمی GPSت هاوبــەش بكەی و 
ئەوانەی هاوڕێ یان ئەندامانی بنەماڵەتن لەسەر شاشەی 
مۆبایلــەكان شــوێنی تــۆ ببینــن و لەكاتــی گرفتێكــدا 
بەهاناتــەوە بێــن. هەتــا 48 كاتژمێــر شــەحنی دانابەزێت، 
ئەمــەش گرنگــی خــۆی هەیــە.  جگــە لــە نیشــاندانی 
ئەوانەی ئاماژەمان پێدان، دەتوانی رێژەی ســووتانی وزە، 
پلەی گەرمی، بەهێزی شەپۆلی GPSیش نیشان دەدات، 
بــە ئاســانی دەتوانــی نەخشــەی هــەر شــوێنێك لــە جیهان 

بتهەوێ لەسەر ئامێرەكە دابەزێنی. 

ئامێرێكی زۆر گرنگ بۆ پایسكل لێخوڕین

ـــت  ـــەر نازانێ ـــە ســـمارتەكاندا، بەكارهێن ـــە ســـەردەمی مۆبایل ل
لەنێـــوان ئـــەو ســـەدان جـــۆری ماركـــەی مۆبایلـــدا كامەیـــان 
ـــەی زۆر  ـــا شاش ـــەورەوە بگـــرە هەت ـــەی گ ـــە شاش ـــرێ، ل هەڵبژێ
ــە  ــك كـ ــا مۆبایلێـ ــرە هەتـ ــەورەوە بگـ ــە مۆبایلـــی گـ ــووك، لـ بچـ

بەقـــەد كارتێكـــی رێـــكلام بێـــت.
ژاپۆنییەكان كە هەمیشە پێشەنگی داهێنان بوونە، لەم ماوەیەدا 
مۆبایلێكی تەنكیان بەرهەم هێناوە كە بە جۆری KY-O1L ناســراوە 
و راســت بەقــەد كارتێكــی رێــكلام دەچێــت و دەكرێت لە جزدانی پارەشــدا 

جێگای بێتەوە. هەر بۆیە بە »كارتی مۆبایل«یش ناسراوە.
مۆبایلەكـــە بچووكـــە و بارســـتاییەكەی تەنیـــا 5,3 ملمـــە و كێشـــەكەی 
تەنیـــا 47 گرامـــە. شاشـــەكەی 2,8 ئینجـــە. بـــەڵام یـــەك رەنگـــە، بـــۆ 

ئینتەرنێتـــی خێـــرا هیـــچ كێشـــەی نییـــە، بـــەڵام كامێـــرای نییـــە.

تەنكترین مۆبایلی
 بەقەد بێزنس كارتێك

ماڵپەڕێك بۆ 
دروستكردنی كارتی شایی

بۆ شــایی و بــووك گواســتنەوە بە 
ســەدان جۆر كارتی تایبەت بەو رۆژە 
هەیــە، بــەڵام ئەگەر بتهــەوێ كارتی 
تایبــەت  زەماوەندەكــەت  و  شــایی 
بەخــۆت بێــت و خــۆت دیزاینەكــەی 
لەنێــوان  دەتوانــی  ئــەوە  دابنێــی. 
دەیــان ماڵپــەڕ كــە تەنیا بەمەبەســتی 
دیزاینــی كارتــی زەماوەنــد دانــدراون 
ســەر لــە یەكێكیان بــدەی.. ماڵپەڕی 
 /ht tps : / /www.canva .com
یەكێكــە لــەو ســایتانە.. ئــەم ماڵپەڕە 
تەنیــا بــۆ دیزاینــی كارتــی شــایی و 
زەماوەنــد نییە بگرە بۆ دروســتكردنی 
برۆشۆر و كارتی بازرگانیش سوودی 

لێوەردەگیردرێت.. 
بـــۆ دروســـتكردنی كارتـــی شـــایی 
پێویســـتت بـــە شـــارەزاییەكی ئەوتـــۆ 
ــتایل  ــۆرە سـ ــەدان جـ ــو سـ نابێـــت، لەنێـ
ــان  ــەن یەكێكیـ ــایتەكەدا هـ ــە سـ ــە لـ كـ
كـــە  وێنەیـــەی  ئـــەو  و  هەڵبژێـــرە 
ــە  ــە و كارتەكـ ــاری بكـ ــتتە دیـ مەبەسـ
ـــەت  ـــی كارتەك ـــت، دەتوان ـــت دەبێ دروس
لـــە  هـــەر  یـــا  بكـــەی  پرێنـــت 

بكـــەی... شـــێری  ئینتەرنێتـــدا 

ـــە ئاســـانی ســـیخوڕی  ـــدە ب ـــی ئینتەرنێتـــدا ئەوەن ـــە جیهان ل
ئـــاو  وەك  دەكرێـــت  شەخســـییەكانەوە  زانیارییـــە  بەســـەر 
فایلێكـــت  بـــی..  ناشـــارەزا  كـــە  بەتایبەتـــی  خواردنـــەوە، 
بـــۆ بـــەڕێ دەكـــەن، وێنەیـــەك بێـــت یـــان دەقێـــك كـــە لـــە 
ژێرەوەیـــدا فایلێكـــی ســـیخوڕی شـــاردراوەتەوە، هـــەر كات 
كردتـــەوە ئـــەوە دەســـت دەكات بـــە ناردنـــی زانیارییەكانـــی 
ســـەر كۆمپیوتەرەكـــەت بـــۆ شـــوێنی مەبەســـت. ئـــەو فایلـــە 

تێكدەرانـــە كـــە ترۆجـــان یـــان فایلـــی ســـیخوڕیان 
ڤایرۆســـەكان  ئەنتـــی  بـــە  پێدەگوتـــرێ 

ناســـڕدرێنەوە.. 
NETGATE Spy Emer�  پرۆگرامــی
ئــەم  بــۆ  پرۆگرامێكــە   gency v25.0
مەبەســتە دانــدراوە و بۆ ســڕینەوەی فایلە 
ســیخوڕییەكان. پرۆگرامەكــە بــۆ لابردنی 
پرۆگرامی ســیخوڕی لە رێــگای دوورەوە، 

سڕینەوەی شوێن پێی فایلە تێكدەرەكانە.
ـــاكات، بەڵكـــو  پرۆگرامەكـــە وەك ئەنتـــی ڤایرۆســـێك كار ن
ـــەو  ـــە هەمـــوو ئ ـــی ڤایرۆســـە. پرۆگرامەك ـــدەری ئەنت یارمەتی
هێرشـــە تێكدەرانـــە كـــە بـــۆ ســـەر كۆمپیوتـــەر یـــان ماڵپەڕەكـــەت 
دەكرێـــن لادەبـــات. گشـــت فایلـــە تێكدەرەكانـــی وەك دزینـــی 

ـــكلام دەكـــەن دەســـڕێتەوە.  ـــەی رێ ـــان ئەوان پەســـۆرد و ی
بەشێك لە ئەركەكانی پرۆگرامەكە ئەمانەن:

- لابـــەری فایلـــە تێكـــدەرەكان وەك فایلـــی 
ســـپای و تـــروا.

- بەرگـــری كـــردن لـــە ناردنـــی زانیـــاری 
ـــوێنێكی دیكـــە ـــۆ ش ـــەوە ب ـــە كۆمپیوتەرەكەت ل
كۆكییـــە  گشـــت  كردنـــی  ســـكان   -

. ن كا ە ر ە تێكـــد
ـــۆ  ـــە فایلـــی تێكـــدەر ب - رێگـــری كـــردن ل

ئێمێلەكـــەت.

پرۆگرامێك بۆ سڕینەوەی پرۆگرامە تێكدەرەكان

دەفتـــەری یادداشـــتی رۆژانـــە، یـــان دەفتـــەری نووســـین پێكهاتـــووە لـــە چەندیـــن 
لاپـــەڕەی ســـپی و هیچـــی تـــر نییـــە.. بـــەڵام لەســـەردەمی دیجیتالیـــدا دەفتـــەری 
یادداشـــتی دیجیتالیـــش بەرهـــەم هاتـــوون كـــە بـــە وزە كار دەكـــەن و بـــە پێنووســـی 
ـــی  ـــێ و دەتوان ـــان دەب ـــت پەیوەندیی ـــەت لەســـەریان دەنووســـرێ و لەگـــەڵ ئینتەرنێ تایب

نووســـینەكان لـــە نێتـــدا هەڵبگـــری..
دەفتەرێكی دیكەی كلاسیك واتە هەمان دەفتەری كاغەز بەرهەم هاتووە بەناوی 
Rocketbook كــە پردێكــە لەنێــوان كلاســیك و دیجیتالــدا، ئــەم دەفتــەرە یادداشــتە 
تەنیــا 35 لاپەڕەیــە و بەقەڵەمێكــی تایبەت لەســەری دەنووســرێ، لە خوارەوەی هەر 
لاپەڕەیەكدا هێمایەك هەیە، هەر هێمایەك بۆ مەبەستێكی تایبەت دیاریكراوە، یەكێك 
بۆ ئێمێل، یەكێ درۆپ بۆكس، یەكێك بۆ گوگل درایڤ...تاد. كاتێك لاپەڕەیەكت 
نووســی یــان نیگارێكــت كێشــایەوە یــان هــەر كارێكــی دیكــە، یەكێك لــەو هێمایانە 
هەڵدەبژێری، بە مۆبایلەكەت سكانێك لەو لاپەڕەیە بگرە، لاپەڕەكە ئۆتوماتیكی بۆ 
شوێنی مەبەست جا ئێمل بێ یان گوگل درایڤ یان درۆپ بۆكس ..تاد دەڕوات. 
ئەگەر دەقێكت نووسیبێ بە زمانی ئینگلیزی لەسەر مۆبایلەكەت دەقە نووسراوەكە 

دەبێتەوە دەقێكی دیجیتالی و دەتوانی دەستكاری بكەی.. 
خاڵـــی جێـــگای تێڕامانـــی دەفتـــەرە ســـیحرییەكە ئەوەیـــە كاتێـــك لاپـــەڕەكان پـــڕ 
ــان  ــەڕەكان وەك یەكەمجاریـ ــێ و لاپـ ــر دایبنـ ــە بەفرگـ ــەك لـ ــت ماوەیـ ــەوە دەكرێـ بوونـ
لێدێتـــەوە و ســـپی دەبنـــەوە، دەكرێـــت لەنـــاو مایكرۆشـــدا ســـپی بێتـــەوە.. بـــەڵام ئەگـــەر 
بتـــەوێ لاپەڕەیـــەك بســـڕیەوە، ئـــەوە بـــە ئـــاو بیســـڕەوە، بەڵـــێ هـــەر بـــە ئـــاوی ئاســـایی، 
ئەگـــەر بتهـــەوێ دێڕێكیـــش بســـڕیەوە ئـــەوە دەكرێـــت ســـڕەوەی قەڵەمەكـــە بیســـڕیەوە..

